
Жаңа ақпараттық технологияларды қолданып, дербес компьютерді бағдарламалық  және техникалық қамтамассыз ету

Компьютердің сәулеті әдетте оның қолданушыға арналған қасиеттер жиынтығымен анықталады. Осыған байланысты есептеуіш машинаның функционалдық мүмкіндіктері мен құрылымына басты назар аударылады. Бұл мүмкіндіктерді негізгі және қосымша деп қарастыруға болады.

         Мұндағы негізгі функциялар ЭЕМ-нің ақпаратты өңдеу және сақтау, сыртқы ортамен ақпарат алмасу сияқты тағайындалуын анықтайды. Қосымша функциялар негізгі функциялардың орындалу тиімділігін жоғарылатады: оның жұмыс істеу тиімділігі, қолданушымен арадағы сұхбат және жоғары сенімділікті қамтамасыз етеді. ЭЕМ-нің осы аталған функциялары аппаратты және программалық құралдар атты екі компонентке негізделген. 

Компьютер құрылымы – бұл копьютердің құрамына кіретін компоненттердің құрамын, ретін, сондай-ақ олардың өзара әркеттесу қағидаларын баптайтын модель болып табылады. 

Дербес компьютер деп – жалпы және әмбебап сұраныстарды толықтай қанағаттандыратын ЭЕМ-дерді айтамыз. 

ДК-дің ерекшеліктеріне:

· Жеке сатып алушыға төмен бағада қолжетімді болып табылады;

· Қоршаған ортаның қандай да бір міндетті талаптарынсыз орындалатын эксплуатацияның автономдылығы;

· Компьютердің түрлі басқару, ғылыми, медицина және т.б. салалардағы қолдану аясын қамтамасыз ететін архитектураның иілгіштігі;

· Операциялық жүйелер мен басқа да түрлі программалық қамтамасыздандырудың ешбір қиындықтарды туғызбай жұмыс істеуі;

Жұмыс өнімділігінің жоғары сапалылығы. [1, с. 27]
 Қазіргі заманғы компьютерлер процессорларының даму деңгейлері.

Орталық процессор (ОП; ағылшын тілінде central processing unit, CPU – орталық есептеу құрылғысы) – бұл машиналық командаларды орындаушы, компьютердің немесе операциялардың іске асуын қамтамасыздандыратын программаланатын логикалық контроллер бөлігі. 

Қазіргі заманғы жеке микросхемалар түрінде жұмыс істейтін орталық процессорларды микропроцессор деп те атаймыз. 1980 жылдардың ортасынан бастап ОП-ң басқа да түрлері пайда болды, соның нәтижесінде бұл термин «микропроцессор» сөзімен қатар қолданыла бастады. Шын мәнінде бұл олай емес: кейбір суперкомпьютерлердің орталық процессорлары қазіргі таңда күрделі және одан да үлкен интегралдық схемалармен жұмыс жасауда. 

Бастапқыда Орталық процессорлық құрылғы термині күрделі компьютерлік программаларды орындайтын машинаның арнайы логикалық  класымен сипатталды. Осы терминнің қолданылуы мен компьютерлік жүйелерге деген қатысы 1960 жылдары басталған. Сол уақыттан бергі процессордың құрылымы мен архитектурасы өзгерістерге ұшыраса, олардың негізгі орындалу функциялары өзгерген жоқ. 

Процессорлардың даму тарихы. Ең алғашқы шыққан микропроцессорлар 4-разрядты Intel 4004 болды. Кейінірек жаңа ақпараттық технологиялардың қарқынды дамуының нәтижесінде бұл микропроцессорларды 8-разрядты Intel 8080, содан кейін 16-разрядты 8086 микропроцессорлары алмастырды. Алайда 8-разрядты жад модульдері үлкен қолданыста болғандықтан 8088 микропроцессорлары шыққан болатын. Содан кейін оның модификациясы -  80186 процессоры пайда болды. Ал 1985 жылы 80286 процессорында 16 Мбт жадқа дейін жұмыс істеуге болатын 24 бит адресті режимі ойлап табылды.

80386 Intel процессоры шығып, оның біршама жақсартыған қорғаушы режимі пайда болды. Бұл процессор 4 Гбт жедел жадымен жұмыс жасайтын және виртуалды жад механизмін қолдайтын 32-бит адресті поцессор болды. 

Қазіргі заманғы ДК процессорларының архитектурасы.

Заманауи процессорлардың көп бөлігі Джон фон Нейманның ақпаратты өңдеу процесінің циклі атты тұжырымдамасына негізделіп жасалған. 

Фон Нейман архитектурасы.

ЭЕМ архитектурасы – компьютер құрылғыларының құрамы, орналасуы және солардың бір-бірімен байланысуының сипатталуы болып табылады. Оған қоса, архитектура – ЭЕМ-нің жұмыс істеу ерекшеліктері (қағидалары) болып табылады (1-ші суретте көрсетілген).

1-ші сурет. Функционалдық схема

Архитектура ұғымының мағынасын ашатын, оған жақын термин «функционалдық схема» сөзі. Құрылғылардың функционалдық схемасы бір-бірімен байланысқан көптеген төртбұрышты блоктардан тұрады, әр төртбұрыш белгілі бір іс-әрекетті орындайтын тәуелсіз бөлік болып табылады. Барлық ЭЕМ-нің жұмыс істеу негіздері олардың барлығына ортақ бірнеше қағидаларға негізделген. Осы қағидаларды 1945 жылы алғаш рет ұсынған Венгриядан шыққан американ ғалымы Джон фон Нейман ұсынған еді. Фон Нейман архитектурасының бір ерекшелігі қажетті құралдар мен деректердің дерлік барлығы бір жадта сақталуында болып табылады. [2, с.110]

Сонымен, қазіргі компьютерлер архитектурасының жұмыс жасау қағидалары:

· Программалық басқару қағидасы копьютердегі есептеу процестерін автоматтандыру ісін атқаруға негіздеген. Оған байланысты кез келген есепті шығару үшін соған сәйкес орындалатын компьютер командаларының тізбегін анықтайтын программа құрылады. Программалық басқару ісінің тиімділігі бастапқы мәліметтерді өзгерте отырп бір программаны бірнеше рет қайталап пайдаланған сайын арта түсуде.

· Программаны жедел жадқа сақтау қағидасы бойынша программа командалары сандар секілді сақталып, сандар сияқты өңделеді. Программаның орындалуын жеделдету үшін ол алдымен компьютер жедел жадына толық жүктелуі тиіс.

· Жедел жадыдағы мәліметтерді кез келген тәртіппен алу қағидасы бойынша программалар мен мәліметтер жедел жадының кеш келген жеріне жазыла береді, кейіннен оны берілген адресімен басқа мәліметтерді қарамастан тауып алуға болады.

· Адрестелу қағидасы жедел жадыдағы мәліметтерді кез келген тәртіппен жазуға немесе оқуға болады.

Процесс циклының орындалу реті:

1. Процессор команда санауышының регистріндегі сақталынған санды адрес шинасына шығарып, оны оқу командасының жадына жібереді;
2. Шығарылған сан жад үшін адрес болып табылады; жад адрес пен оқу командасын қабылдаған соң, оны деректер шинасына жіберіп, оны орындауға дайын екенінен хабардар етеді:

3. Процессор шинадан деректерді алып, оны команда ретінде интерполяциялайды;
4. Егер соңғы команда ауысу командасы болмаса, онда процессор санды 1-ге арттырады. Нәтижесінде, онда келесі адрес пайда болады және т.б.

Берілген циклдың қадамдарының орны ауыспай орындалса, онда ол процесс деп аталады. Осы ұғым негізігде құрылғы түсінігі пайда болды.

Процесс кезінде процессор жадтағы барлық командалардың кезекті орындалуын санап отырады. Командалардың мұндай кезектелуін программа немесе программа алгоритмі деп атаймыз. 

Конвейерлік архитектура.

Орталық процессорға конвейерлік архитектураны енгізудегі басты мақсат – оның жылдамдығын арттыру болатын. Әдетте, әрбір команданы жеке орындауда ЖЕСҚ-нан команданың таңдалуы, команда дешифрациясы, т.б. сияқты біртипті амалдардың кейбір сандарының жүзеге асуын қажет етеді. 

Осы амалдардың әрқайсысын конвейердің бір сатысына теңестіреді. Мысалы, MIPS-І архитектуралы микропроцессорларының конвейері төрт сатыдан тұрады:

· Құралдарды алу және декодтау (Fetch);

· ЖЕСҚ-нан операнданы адрестеу (Memory access);

· Арифметикалық амалдардың орындалуы (Arithmetic Operation);

· Амалдар нәтижелерінің сақталуы (Store).

Конвейердің k-ші сатысы босағаннан кейін ол бірден келесі команданы орындауға көшеді. Егер конвейердің әрбір сатысы өз жұмысына бірлік уақытты жұмсайды десек, онда конвейердегі n сатыдағы амалдың орындалуы n уақыт бірлігіне шақ келеді деп есептейміз. [3, с. 135]

 Шынымен де, конвейер қатыспаған жағдайда команданың орындалуы n уақыт бірлігін алады және де m командасының орындалуы үшін тағы бірлік уақытты қажет болады. Конвейердің қатысуымен m команданы орындау үшін тек m+n бірлік уақыты жұмсалады. 

Конвейер тиімділігін төмендететін факторлар:

1) әрбір сатылардың қолданылуы кезіндегі конвейердің тоқтап қалуы (мысалы, егер команда регистрлермен жұмыс жасаса, онда ЖЕСҚ-нан ешқандай операнданың қажеті жақ);

2) күту режимінде келесі орындалатын команда алдыңғы орындалған командалардың нәтижесін пайдаланса, онда соңғы команда біріншісінің жұмысы біткенше еш нәрсе орындай алмайды (out-of-order).

3) конвейердің ауысу командаларының әсерінен тазалану қаупі.

Кейбір процессорлардың конвейерлерінде 30-дан астам саты бар. Бұл әрине процессордың жылдамдығын арттырғанмен, конвейердің жұмыс жылдамдығының ұзақ уақытқа тоқтап қалуына себеп болады.

